
                                                  Ներածություն 

Թեմայի արդիականություն. Արդի մանկավարժության կարևոր պահանջներից է 

երեխաների արժեքային համակարգի ձևավորումը: Կրթության նպատակը անհատին ոչ 

միայն գիտելիքներով զինելն, այլ նրա մեջ բարոյական որոշակի հատկանիշներ ձևավորելը: 

Արժեքային կրթությունը ի սկզբանե կրթության անբաժանելի բաղադրիչն է եղել: 

Հումանիստական և ավտորիտար մոտեցումների այս յուրօրինակ զուգորդումը, որ 

սովորական  երևույթ է  մեր կրթական իրականության մեջ, հանգեցնում է բացասական 

արդյունքների: Այստեղ առաջին հերթին զգացնել է տալիս բարոյական բացասական 

արժեքների ձևավորման վտանգը: 

    Թեմայի նպատակն է`  

բացահայտել   բացասական բարոյական արժեքների դրսևորումները մաթեմատիկայի 

ուսուցման գործընթացում: 

Հետազոտության   խնդիրներն են` 

➢ Ուսումնասիրել բացասական բարոյական արժեքները: 

➢ Պարզել բացասական բարոյական արժեքների  դրսևորումները  մաթեմատիկայի 

ուսուցման գործընթացում: 

➢ Կանխարգելել բացասական բարոյական արժեքների ձևավորումը մաթեմատիկայի 

ուսուցման գործընթացում: 

Հետազոտության   կիրառական նշանակությունը  կայանում է նրանում, որ 

ներկայացված փորձարարական աշխատանքի արդյունքները  կարող են գործնական 

օգնություն լինել դպրոցում մաթեմատիկայի ուսուցիչներին՝ երեխաների մոտ 

բարոյական բացասական արժեքների կանխարգելման համար:  

Հետազոտության   ընտրանքը՝   փորձարարական  աշխատանքը   իրականացվել է   Երևանի 

Խրիմյան Հայրիկի անվան թիվ 10 հիմնական դպրոցի 6-րդ և 7-րդ դասարաններում: 

Հետազոտությանը մասնակցել են 50 աշակերտներ: 

                                        Գլուխ 1 

1. 1 Մաթեմատիկայի  ուսուցման   գործընթացում   բարոյական  

արժեքների  դրսևորման  ընդհանուր  բնութագրումը 
“Ոչինչ այնքան էժան չի նստում մեր վրա և այնքան թանկ չի գնահատվում, ինչպես հարգալից 

վերաբերմունքը”:                                                                                                                 Սերվանտես 

Արժեքը ինչ-որ բանի օգտակարությունն է,կարևորությունը, նշանակալից լինելը: Այն 

օբյեկտի այնպիսի հատկությունն է, որը բավարարում է սուբյեկտի պահանջմունքներն ու 

ցանկությունները: Սակայն օբյեկտի առարկայի , երևույթի  առանձին հատկությունը արժեք 

է դառնում միայն այն դեպում, երբ կա սուբյեկտը մարդը, որը ճանաչում է այդ 

հատկությունը, գնահատում և արժեվորորում է այն: Այսինքն առարկայի, երևույթի 

նկատմամբ մարդու վերաբերմունքով, դրան տված նրա գնահատականով է որոշվում այդ 

առարկայի արժեքը: ([1], էջ172) Բարոյական արժեքները կազմում են մարդու 

արժեհամակարգի կարևորագույն մասը: Բարին ու չարը, սերն ու ատելությունը, հարգանքը, 

արժանապատվությունն ու պատիվը, առաքինությունն ու արատը, խիղճն ու ամոթը, կյանքի 

նպատակն ու իմաստը, պարտքը, ազատությունն ու երջանկությունը հիմնական 

բարոյական արժեքներն են, որոնք բնութագրում են յուրաքանչյուր մարդու, նրա հոգևոր 

աշխարհը, նկարագիրը, էությունը:Մաթեմատիկան նույնպես ունի բարոյական արժեքների 

ձևավորման հսկայական ներուժ, ինչը կարող է դրսևորվել և՛ դրական և՛ բացասական 

ձևերով: Մաթեմատիկայի վերացական բնույթը, տրամաբանական խստությունը, նյութերի 

շարադրանքի հստակությունը, պարզությունը, հետևողականությունը, կիրառական լայն 

հնարավորությունները, ուսումնական այլ առարկաների հետ միջառարկայական կապերի 

բազմազանությունը ստեղծում են հանրակրթության համապատասխան բնագավառի 

ուսումնական առարկաների դասավանդման մի շարք առանձնահատկություններ, որոնք 

կարող են նպաստել ինչպես սովորողների դրական, այնպես էլ բացասական բարոյական 

արժեքների ձևավորմանը: Հանրության,  մասնագիտական լայն շրջանակներում և 

կրթության կառավարման օղակներում իշխում է այն կարծիքը, թե մաթեմատիկայի դասը 

կոչված է սովորեցնելու մաթեմատիկա: Եվ որովհետև ուսուցիչը գործ ունի աշակերտական 

ոչ համասեռ դասարանի հետ, ապա նրա ուշադրությունն էլ բաշխվում է տարբեր կերպ. 

աշակերտների մի մասը, որն աչքի է ընկնում մաթեմատիկական ընդունակություններով, 

գտնվում են ուսուցչի մշտական ուշադրության կենտրոնում, իսկ մյուս՝ ավելի մեծ զանգվածը 

ընդհանրապես եթե հայտնվում էլ է ուսուցչի տեսադաշտում, ապա դիտողության 

արժանանալու համար: 

1․ Վ.Ա.Կանկե  Փիլիսոփայություն  Երևան 2001-304 էջ  Արժեք: Փիլիսոփայությունը որպես արժեքաբանություն 
էջ172 

Եվ նման դասարանը շերտավորվում է նախանձի ու թերարժեքության բարդույթի, 

արհամարհանքի ու մեծամտության, սիրո, համակրանքի ու ատելության, արդարության ու 

անարդարության, պատվի ու անպատվության և բարոյական դրական ու բացասական այլ 

որակների ամենօրյա ու հետևողական դրսևորման մթնոլորտում: Անկասկած, դժվար է 

խոսել նման մթնոլորտում բարոյական դաստիարակության, դրական բարոյական 

արժեքների ձևավորման մասին: ([2], էջ3) 

        1․2  Ատելության       ձևավորման         կանխարգելումը    մաթեմատիկայի     

ուսուցման   գործընթացում 

Ամերիկյան հայտնի հոգեվերլուծաբան, փիլիսոփա և սոցիոլոգ էրիխ Ֆրոմը անցյալ դարի 

50-ական թվականներին մշակել է սիրո իր տեսությունը: Նա գտնում է, որ սիրելու ընդու-

նակությամբ օժտված են ոչ բոլորը: Այն հազվագյուտ պարգև է և արվեստներից 

ամենաարժեքավորը: Սերը ակտիվ գործողություն է, անչափելի մարդկային ակտիվություն, 

այլ ոչ թե զգայական ընկալում է: Սիրել,- ըստ Ֆրոմի, նշանակում է տալ, այչ ոչ թե վերցնել: 

([3],էջ454) Նախ քննարկենք սիրո գործունեության հետ մաթեմատիկական կրթության 

առնչությունը: Սաթեմատիկական կրթությունը նպաստում է և հնարավորություն է տալիս 

խորանալու ժամանակակից շատ մասնագիտությունների մեջ, սիրելու այդ 

մասնագիտություններն ու մասնագիտական գործունեությունը, ծավալելու լիարժեք 

մասնագիտական գործունեություն: Բայց նման սերը կարող է դրսևորվել միայն 

ապագայում: Իսկ կոնկրետ մաթեմատիկայի դասավանդման գործընթացում որպես 

գործունեություն սիրո արժեքի ձևավորման հիմնական առարկան պետք է լինի 

մաթեմատիկան: Ուսուցիչը պետք է կարողանա ընտրել նյութի մատուցման այն ձևը, որը 

սիրելի է դարձնում մաթեմատիկան և մաթեմատիկայի ուսուցման գործընթացը: Առաջին 

հերթին դրա համար ճանապարհ է բացում ճշմարիտը իմանալու աշակերտի բնական 

մղումը, որ դրսևորվում է հետաքրքրասիրության ձևով: Մաթեմատիկայի դասընթացում 

ամփոփված նյութը, հետաքրքրաշարժ խնդիրներն ու պատմական անցքերը աշակերտների 

հետաքրքրասիրության բավարարման շատ լայն հնարավորություններ են ընձեռում: 

2. Միքայելյան Հ.  Մաթեմատիկական կրթության արժեքը  <<Մաթեմատիկան դպրոցում>> 

գիտամեթոդական ամսագիր N2  2017թ., Երևան, էջ 3 



6 
 

Միջին դպրոցի հանրահաշվի 7-9 ֊րդ դասարանների դասագրքերում յուրաքանչյուր թեմայից 

հետո բերվում են հետաքրքրաշարժ խնդիրներ, պատմական տեղեկություններ տվյալ 

թեմայի մասին, նշանավոր մաթեմատիկոսների կյանքից վերցրած ուսանելի 

պատմություններ: Դասագրքերի տեսական նյութերում նույնպես ընդգրկված են 

աշակերտների հետաքրքրությունը շարժող մաթեմատիկական հարցեր: Ահա նման մի 

օրինակ: 

Մաթեմատիկական նյութի նկատմամբ հետաքրքրության մեծացմանը մեծապես նպաստում 

են մաթեմատիկական խաղերը: Հանրահայտ է, որ դեռահասի և պատանու հիմնական 

կիրքը խաղն է, ինչը կարելի է օգտագործել նաև մաթեմատիկական նյութի նկատմամբ 

սովորողների հետաքրքրասիրություն մեծացնելու համար:: ճշմարիտը, որ ընկած է 

մաթեմատիկական կառույցի հիմքում, նույնպես սիրելի է դարձնում այն: Մաթեմատիկայի 

դասի առանցքը կազմող մաթեմատիկական նյութը ճշմարիտի ներկայության, դրա 

բացահայտման ամենատարբեր ուղիների որոնման և իրականացման գործընթաց է, ինչը 

ինքնին ցանկալի լինելով, դասարանում կարող է ստեղծել նաև առողջ, ու սիրված մթնոլորտ: 

Սովորողների մոտ ինչպես բարու, անպես էլ սիրո որակի ձևավորմանը կարելի է ներգրավել 

նաև մաթեմատիկական առանձին նյութերի դասավանդումը, որտեղ մեծ դեր է խաղում 

դարձյալ ճշմարիտի ճանաչումը: Ահա նման վարժություններ «Հանրահաշիվ 8» դասագրքից, 

որոնք նաև առիթ են ստեղծում ուսուցչի համար խոսելու սիրո և ատելության մասին:  

Նշեք փոփոխականի արժեք, որի դեպքում դատողությունը ճշմարիտ է, և արժեք, որի 

դեպքում դատողությունը կեղծ է. Աղջիկը սիրում է իր մայրիկին: Նա սիրում է իր 

հայրենիքը: Նա իմ սիրելի գրողն է: Նա իմ սիրելի նկարիչն է և այլն: ճշմարիտ է, թե՞ կեղծ 

դատողությունը. Ցանկացած մարդ սիրում է իր ծնողներին: Աշակերտը սիրում է իր 

ուսուցչին: Կա աշակերտ, որ ատում է իր դպրոցը: Ամեն մարդ սիրում է աշխատել: 

Գոյություն ունի մարդ, որը չի սիրում իր հայրենիքը և այլն:  

——————————————— 

3.  Հակոբյան Ս . Մ  Փիլիսոփայության տեսություն և պատմություն Երևան 2009,  Գլուխ12 Ընտանիքի, 

ամուսնության և սիրո փիլիսոփայություն էջ 454 

Որոշեք դատողության ճշմարտային արժեքը. Եթե մեկին չսիրես, ապա նա էլ քեզ չի սիրի և 

այլն: Նման վարժությունները մեծ հետաքրքրություն են առաջացնում աշակերտների մոտ, 

մաթեմատիկայի դասին հաղորդում նոր երանգ, նպաստում բարոյական արժեքների՝ տվյալ 

դեպքում` սիրո արժեքի ճանաչմանը: Նմանատիպ վարժություններ ուսուցիչը ինքը կարող 

է բերել: Օրինակ` արդյո՞ք սիրելու առնչությունը համաչափելի է, այսինքն' ճշմարիտ է, որ 

եթե Ա -ն սիրում է Բ -ին, ապա Բ -ն էլ սիրում է Ա -ին: Աշակերտները հեշտությամբ գլխին 

են ընկնում, որ դա այդպես չէ: Իսկ «լա՞վ կլիներ, եթե այդպես լիներ» հարցադրումը 

դասարանում առաջացնում է մեծ աշխուժություն, մանավանդ` երբ քննարկվում են դրա 

հետևանքները:  

Մաթեմատիկայի նկատմամբ սեր և հետաքրքրություն ձևավորող դասերը, անկասկած, նաև 

աշակերտի հանդեպ ուսուցչի սիրո դրսևորումներ են, որոնք աշակերտների սրտերը լցում 

են փոխադարձ սիրո նվիրական զացմունքով: ([4], էջ3) Ուսուցիչը իր ուշադրությունը պետք 

է հավասարապես բաշխի բոլորի նկատմամբ, դրանով կկանխվի թույլ աշակերտների 

ընկճվածության և ուժեղ աշակերտների գոռոզության զգացումը:  

1․3  Թերարժեքության բարդույթի ձևավորման կանխարգելումը 

մաթեմատիկայի ուսուցման գործընթացում 

Հանրահայտ է մաթեմատիկական կրթության դերը սովորողների մտածողության 

ձևավորման և զարգացման գործում: Եվ քանի որ մտածողությունը կազմում է 

բանականության հիմքը, ապա հաջողությունը մաթեմատիկայի ուսուցման գործում 

մեծացնում է սովորողի նկատմամբ հարգանքը: Իսկ եթե աշակերտը չի կարողանում 

յուրացնել մաթեմատիկական նյութը, լուծել առաջադրված խնդիրներն ու վարժությունները, 

ապա նա ենթարկվում է իր և ուրիշների աչքում նսեմանալու վտանգին, ինչը կնշանակեր 

նաև հարգանքի նվազում:  

—————————————————— 

4.Միքայելյան Հ.   Բարոյական արժեքները և մաթեմատիկայի ուսուցման գործընթացը. Սեր և հարգանք, 

<<Մաթեմատիկան դպրոցում>> գիտամեթոդական ամսագիր N6, Երևան 2010թ, էջ3             

Նման վտանգը հատկապես առաջանում է այն դեպքերում, երբ մաթեմատիկայի 

դասավանդման գործընթացը վեր է ածվում սոսկ մաթեմատիկայի ուսուցման, 

վարժությունների ու խնդիրների լուծման, ինչը պահանջում է մաթեմատիկական հատուկ 

ընդունակություններ, որով օժտված են ոչ բոլոր աշակերտները։ 

Նման դեպքերում մաթեմատիկական ընդունակություն ունեցող աշակերտը կարող է 

մեծամտանալ, արհամարհել անընդունակին, չհարգել նրան, իսկ անընդունակի մոտ կարող 

է ձևավորվել թերարժեքության բարդույթ, ինչը հանգեցնում է սեփական 

արժանապատվության անտեսման, իր նկատմամբ հարգանքի նվազման և ընդունակ 

աշակերտների հանդեպ նախանձի: Այս տեսակետից կարևոր է ուսուցչի վերաբերմունքը 

նաև այն աշակերտների նկատմամբ, որոնք մաթեմատիկական ունակություններ չեն 

ցուցաբերում: Ուսուցիչը դասավանդման ընթացքում պետք է գտնի աշակերտներից 

յուրաքանչյուրին անհրաժեշտ կրթական չափաբաժինը, ինչը կնպաստի աշակերտի 

սեփական արժանապատվության և իր նկատմամբ՝ իր և ուրիշների կողմից հարգանքի ձևա 

վորմանը: Մաթեմատիկայի դասավանդման գործընթացը, զարգացնելով սովորողի հո-

գեկան որակները և ինտելեկտուալ կարողությունները, հետագայում լայն ու լիարժեք 

մասնագիտական գործունեություն իրականացնելու հնարավորություններ է տալիս և, այդ 

պատճառով, մեծացնում է հարգանքը մաթեմատիկայում հաջողություններ արձանագրող 

աշակերտների նկատմամբ: Անշուշտ, ուսուցչի նկատմամբ հարգանքի դրսևորումը առաջին 

հերթին պայմանավորված է ուսուցչի անհատականությամբ: Սակայն կոնկրետ 

ուսումնական առարկան նույնպես իր դերն ունի այդ զգացմունքի դրսևորման գործում: 

Մաթեմատիկայի ուսուցիչը սովորաբար մեծ հարգանք ու հեղինակություն է վայելում 

անգամ մաթեմատիկական ունակություններով աչքի չընկնող աշակերտների շրջանում: 

Ինչպես արդեն նշվեց, մաթեմատիկայի իմացությունը մեծացնում է նրա նկատմամբ 

մարդկանց սիրո և հարգանքի զգացմունքները: Հետևապես, մաթեմատիկական կրթությունը 

նպաստում է մարդկանց միջև բարոյական ներդաշնակության հաստատմանը: Սակայն 

կարևոր է, որ նշված ներդաշնակությունը նախ և առաջ ձևավորվի ուսուցչի և աշակերտի 

միջև: Հարկ է նկատել, որ աշակերտների մոտ այստեղ նկատվում է ծայրահեղ բևեռացված 

մոտեցում՝ սեր կամ ատելություն հենց մաթեմատիկայի ուսուցիչի նկատմամբ: Իհարկե, 

մաթեմատիկական ունակություններով չփայլող, մաթեմատիկայով չհրապուրված 

աշակերտից դժվար է սպասել սիրո զգացմունքի դրսևորում իր ուսուցչի նկատմամբ: 

Սակայն մեծ մասամբ նման աշակերտի հանդեպ մաթեմատիկայի ուսուցիչը նույնպես 

անտարբեր է և չի ցուցաբերում անհրաժեշտ ուշադրություն: Ինչ վերաբերում է հարգանքին, 

ապա մաթեմատիկայի դասավանդման պարագայում այստեղ նույնպես իրականացվում են 

ծայրահեղ դրսևորումներ և, ինչպես նշվեց վերևում, թեպետ և ուսուցչի նկատմամբ 

հարգանքի դրսևորումը առկա է բոլոր աշակերտների կողմից, սակայն ուսուցիչը մեծ 

մասամբ անհրաժեշտ հարգանք չի ցուցաբերում մաթեմատիկայի ուսուցման մեջ աչքի 

չընկնող աշակերտների նկատմամբ: Այդ պատճառով մաթեմատիկայի ուսուցչի և 

աշակերտի միջև սիրո և հարգանքի վրա հենված բարոյական ներդաշնակությունը 

իրականանում է միայն մաթեմատիկայից առաջադիմող աշակերտների պարագայում, իսկ 

վատ սովորող աշակերտները հարգանքի բացակայության պատճառով երբեմն 

արժանանում են ուսուցչի՝ աշակերտի արժանապատվությունը ոտնահարող 

վերաբերմունքի: Սովորողների հարգանքի որակի ձևավորումը կարելի է իրականացնել 

նաև մաթեմատիկական առանձին նյութերի դասավանդման ընթացքում: ([5], էջ29)  

 

 

 

 

 

 

 

 

 

________________________________________ 

5 Հ.Ս. Միքայելյան  Բարոյական արժեքները և մաթեմատիկայի կրթական ներուժը   Երևան 2011 էջ 29 

Գլուխ 2 

Բացասական բարոյական արժեքների դրսևորումները 

մաթեմատիկայի ուսուցման գործընթացում: 

         2.1   Փորձարարական աշխատանքի արդյունքների վերլուծություն 

Մաթեմատիկայի ուսուցման գործընթացում  անհրաժեշտություն է առաջանում արժևորել 

ինչպես բարոյական դրական արժեքների ձևավորումը, այնպես էլ բարոյական բացասական 

արժեքների ձևավորման կանխարգելումը։ Վերջինս իրականացնելու համար անհրաժեշտ է 

մշակել մաթեմատիկայի ուսուցման գործընթացում բարոյական բացասական արժեքների 

ձևավորման կանխարգելման որոշ ուղիներ։ Այս ուղղությամբ մեր հետազոտության 

լիարժեք կատարման համար անհրաժեշտություն առաջացավ հարցումների միջոցով 

նախևառաջ պարզել, թե մաթեմատիկայի ուսուցման գործընթացում հատկապես ո՞ր 

բարոյական բացասական արժեքներն են ի հայտ գալիս և ի՞նչը կարող է դրանց առաջացման 

պատճառը հանդիսանալ։ Խնդրի առաջին մասի բացահայտման համար կազմեցինք 

հարցաշար և աշակերտներին խնդրեցինք հարցերին տալ անկեղծ պատասխաններ։ 

Հարցումներին մասնակցել են հիմնական դպրոցի շուրջ 50 աշակերտ։ Հարցաշարը ուներ 

հետևյալ բովանդակությունը և յուրաքանչյուր հարց միտված էր դասապրոցեսում և 

աշակերտների մոտ որևէ բացասական բարոյական արժեքի առկայության բացահայտմանը: 

Նկատելի է, որ կան աշակերտներ, չնայած այն մեծ տոկոս չի կազմում, ովքեր դրական են 

վերաբերվում այն փաստին, որ ուսուցիչը ունի սիրելի կամ ատելի աշակերտներ։ Այս 

փաստը արդեն իսկ վկայում է բացասական բարոյական արժեքների առկայությանը 

դասապրոցեսում։Մտահոգիչ է նաև երրորդ տարբերակի ընտրության ցուցանիշը՝ 

անտարբերությունը, որը ի վերջո բերում է բացասական բարոյական արժեքների 

ձևավորման։ 

Հարց Ա / Ինչպե՞ս ես վերաբերվում ուսուցչի սիրելի աշակերտին։ 

Նկար N1 

Հաջորդ բացասական բարոյական արժեքը, որ կարող է հաճախակի 

դրսևորվել,ատելությունն է: Ատելությունը մաթեմատիկայի ուսուցման գործընթացում 

կարող է դրսևորվել, երբ, օրինակ, ուսուցիչը ուշադրության չի արժանացնում 

մաթեմատիկական ունակություններով չփայլող, մաթեմատիկայով չհրապուրված 

աշակերտներին, կամ երբ աշակերտի ձախողումները տեսական նյութի յուրացման, 

վարժությունների և խնդիրների լուծման գործընթացներում ընկերների կողմից  

չարախնդության առիթ են դառնում։  

Մեր դիտարկած հարցը վերաբերում է աշակերտ-ուսումնական առարկա 

փոխհարաբերություններում ատելության արժեքի դրսևորմանը.                                                                                                                                  

Հարց Բ / Ինչպե՞ս ես վերաբերվում ուսուցչի ատելի աշակերտին 

 Նկար N2 

Բարձր առաջադիմություն ունեցող աշակերտների մեծ մասը փորձում է անպայման լուծել 

խնդիրը, շրջանցել անհաջողությունը։ Հիասթափություն և ատելություն առարկայի 

նկատմամբ հիմնականում դիտվում է մաթեմատիկայից ցածր առաջադիմություն 

ունեցողների մոտ։ Նկատելի է, որ կան աշակերտներ, որոնց մոտ առաջանում է 

ատելության բացասական արժեքը, չնայած այն մեծ տոկոս չի կազմում։ Այստեղ մտահոգիչ 

է երկրորդ տարբերակի ընտրության ցուցանիշը, քանի որ տևական հիասթափությունները 

ի վերջո կհանգեցնեն ատելության։ Այս պարագայում ուսուցիչը ամեն կերպ պետք է 

խափանի իր սաների նման դրսևորումները: 

Հարց Գ / Երբ  մաթեմատիկայի ուսուցման գործընթացում անհաջողության եմ մատնվում, դրա հետևանքով  

առաջանում է 

Նկար N3 

  Մեր դիտրկած հաջորդ բարոյական բացասական արժեքը անհանդուրժողականությունն է: 

Հաճախ է պատահում, երբ դասապրոցեսի ընթացքում ուսուցիչը կամ մաթեմատիկական 

գիտելիքներով փայլող աշակերտները անհանդուրժող վերաբերմունք են ցույց տալիս 

մաթեմատիկական պակաս գիտելիքներ, կամ դանդաղ մտածողություն ունեցողների 

նկատմամբ։ Այս պարագայում վերջիններիս մոտ առաջանում է թերարժեքության բարդույթ, 

ինքնագնահատականի ձևավորման հետ կապված խնդիրներ և նրանց համար 

մաթեմատիկայի դասերը վերածվում են նրանց հոգեկան, հուզական աշխարհին վտանգ 

ներկայացնող միջավայրի։                                                                                                                                    

  Հարց Դ / Երբ դասընկերս ուշացնում է ուսուցչի հարցին տրվող պատասխանը, որը ես գիտեմ. 

Նկար N4 

Այս հարցի պատասխանները ըստ տարբերակների ներկայացված են նկար 4-ում։ Այստեղ 

երևում  է, որ կան աշակերտներ, ովքեր անհանդուրժողականություն են ցուցաբերում  

մաթեմատիկական ունակություններով  թույլ  աշակերտների նկատմամբ: Սակայն 

ուրախալի է այն փաստը, որ աշակերտների զգալի մասը հանդուրժող է։ 

 Մաթեմատիկայի ուսուցումը հղի է մեծամտության և նախանձի՝ չարը ծնող որակների 

ձևավորման վտանգով: Այս որակները ի հայտ են գալիս հատկապես այն դեպքում, երբ 

ուսուցումը ուղեկցվում է կամ վեր է ածվում վարժությունների ու խնդիրների լուծման 

միջոցով մաթեմատիկական ունակությունների ցուցադրման, համեմատության կամ դրանց 

միջոցով աշակերտների միջև մրցման անուղղակի կազմակերպման: Նման ձևով 

մաթեմատիկայի ուսուցումը կազմակերպելու դեպքում ոչ ընդունակ աշակերտների մոտ 

կարող է առաջանալ նաև առարկայի,  ուսուցչի և ունակ աշակերտների նկատմամբ 

ատելություն, նախանձ, ինչը չարը ծնող հատկանիշ է :Այս արժեքների բացահայտմանն են 

ուղղված հետևյալ Ե և Զ  հարցերը։ 

Հարց Ե / Երբ դասընկերս անհաջողության է մատնվու 

  Հարց Զ / Դասընկերոջս հաջողությունից 

  Նկար N6 

Այստեղ ուրախալի և գովելի  է այն փաստը, որ կան աշակերտներ, ովքեր չեն ընտրել Ե 

հարցի առաջին տարբերակը և  Զ հարցի երկրորդ տարբերակը: Սա վկայում է, որ նրանց 

մոտ առկա չեն  բացասական բարոյական արժեքները՝ նախանձը, չարախոսությունը, 

երախտամոռությունը  ուրիների հանդեպ: 

Մաթեմատիկական կրթությունը` նրա վատ կազմակերպելու արդյունքում կարող է հանդես  

գալ որպես չարի ձևավորման պատճառ: Այստեղ դիտարկում ենք նման պատճառներից 

հուշելը և արտագրելը:         

 Հարց Է / Դասընկերոջից արտագրելը 

 Նկար N7 

Այստեղ՝մեր հարցաշարի վերջին հարցում,մտահոգիչ է առաջին տարբերակների 

ընտրության ցուցանիշները, քանի որ աշակերտների զգալի մասը կարծում է, օրինակ, թե 

հուշելը դրական արարք է՝ չմտածելով, որ հուշելով նա ավելի շատ վնաս է տալիս իր 

դասընկերոջը: 

Հարց Ը / Դասընկերոջը  հուշելը 

 Նկար N8 

0%

50%

100%
76%

0%
24%

ուրախանում եմ

տխրում եմ

անտարբեր եմ

0%

100% 60%
40%

դրական արարք է

բացասական արարք է

0%

50%

100%

84%

16%

դրական արարք է

բացասական արարք է



14 
 

Եզրակացություն 

Տեսական և գործնական ուսումնասիրության արդյունքում մենք եկանք հետևյալ 

եզրակացության:  

1. Մաթեմատիկայի ուսուցման գործընթացում դրական բարոյական արժեքների հետ 

մեկտեղ դրսևորվում են նաև բացասական բարոյական արժեքներ: 

2. Բացասական բարոյական արժեքների ձևավորման կանխարգելման համար կարևոր 

է ուսուցչի վերաբերմունքը մաթեմատիկայից ցածր առաջադիմություն ունեցող 

աշակերտների նկատմամբ : 

3.  Մաթեմատիկայի ուսուցման գործընթացում անհաջողության մատնվելիս 

առաջանում է թերարժեքության զգացում, հիասթափություն: 

4. Հիասթափություն և ատելություն առարկայի նկատմամբ հիմնականում դիտվում է 

մաթեմատիկայից ցածր առաջադիմություն ունեցողների մոտ:  

5. Տվյալների վերլուծությունը ցույց է տալիս, որ աշակերտների զգալի մասը հանդուրժող 

է մաթեմատիկական ունակություններով  թույլ  աշակերտների նկատմամբ:  

6. Տվյալների վերլուծությունը ցույց է տալիս, որ կան աշակերտներ, չնայած այն մեծ 

տոկոս չի կազմում, ովքեր   դրական են վերաբերվում այն փաստին, որ ուսուցիչը ունի 

սիրելի կամ ատելի աշակերտներ: 

7. Մատչելի խնդիրների լուծման մեկ-երկու հաջող փորձը կարող է աշակերտների մոտ 

սեփական արժանապատվության գիտակցման, իր նկատմամբ հարգանքի 

ձևավորման մեկնակետ դառնալ, կանխել նսեմացման վտանգը: 

